Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ
«ԳՆՄԱՆ ԳՈՐԾԸՆԹԱՑ ԿԱԶՄԱԿԵՐՊԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1.1 Իրավական ակտի անհրաժեշտությունը (նպատակը)

«Գնման գործընթաց կազմակերպելու մասին Հայաստանի Հանրապետության կառավարության որոշմանի նախագծի ընդունման անհրաժեշտությունը պայմանավորված է «Գ. Սունդուկյանի անվան ազգային ակադեմիական թատրոն և «Հայաստանի պետական ֆիլհարմոնիկ նվագախումբ պետական ոչ առևտրային կազմակերպությունների (այսուհետ` ՊՈԱԿ-ներ) տեխնիկական, ձայնային և լուսային վերազինման անհրաժեշտության հրատապությամբ:
Հայաստանի Հանրապետության կառավարության 2011 թվականի փետրվարի 10-ի «Գնումների գործընթացի կազմակերպման մասին N 168-Ն որոշմամբ հաստատված կարգի 32-րդ կետի 5-րդ ենթակետի «բ պարբերության համաձայն` գնում իրականացնելը պայմանավորված է նաև այն հանգամանքով, որ ՊՈԱԿ-ների տեխնիկական, ձայնային և լուսային վերազինման ծրագրերի իրականացման նպատակով ավստրիական կողմի հատկացվելիք անտոկոս կամ արտոնյալ պայմաններով ֆինանսական միջոցները կարող են բացառապես ուղղվել ավստրիական ծագման ապրանքների ու ծառայությունների ձեռք բերմանը:
Միաժամանակ հաշվի առնելով, որ Հայաստանի Հանրապետության մշակույթի նախարարության և ավստրիական ընկերությունների (կոնսորցիում) միջև կնքվելիք պայմանագրով (այսուհետ` Պայմանագիր) նախատեսված միջոցները կարող են ուղղվել բացառապես ապրանքների և ծառայությունների ձեռք բերմանը, նման պայմաններում Հայաստանի Հանրապետությունը ծրագրում պետք է մասնակցություն ունենա համաֆինանսավորման հարկերի և այլ պարտադիր վճարների վճարման տեսքով: Օրենսդրությամբ սահմանված հարկերը և այլ պարտադիր վճարները կատարվելու են Հայաստանի Հանրապետության մշակույթի նախարարության կողմից <<Հայաստանի Հանրապետության պետական բյուջեի մասին>> Հայաստանի Հանրապետության օրենքով նախատեսված կարգով: 
1.2 Ընթացիկ իրավիճակը և խնդիրները

2011-2012թթ. Կոնսորցիումում ընդգրկված եվրոպական խոշորագույն կազմակերպությունները կատարել են «Ա. Սպենդիարյանի անվան օպերայի և բալետի ազգային ակադեմիական թատրոն պետական ոչ առևտրային կազմակերպության բեմական, լուսային և տեսաձայնային համակարգերի, ինչպես նաև բեմական և հարակից մեխանիզմների վերազինման ծրագիրը, որի ֆինանսական միջոցները, որպես անտոկոս վարկ նույնպես հատկացվել են Ավստրիայի կառավարության կողմից:

2013-2014 թթ. ՀՀ մշակույթի նախարարության և ՀՀ ֆինանսների նախարարության ու Ավստրիայի ֆինանսների նախարարությունների ներկայացուցիչների հանդիպման ժամանակ քննարկվել են նոր ծրագրերի ֆինանսավորման հարցերը և Ավստրիայի կառավարության կողմից առաջարկվել է ծրագրի շրջանակներում արտոնյալ վարկի տրամադրում` 7 մլն Եվրո գումարի չափով և արտոնյալ պայմաններով արտահանման վարկի տրամադրում 2 մլն Եվրոյի չափով: 

1. 3 Կարգավորման նպատակը և բնույթը
«Գնման գործընթաց կազմակերպելու մասին
Հայաստանի Հանրապետության կառավարության որոշման նախագծի կարգավորման նպատակը «Գ. Սունդուկյանի անվան ազգային ակադեմիական թատրոն և «Հայաստանի պետական ֆիլհարմոնիկ նվագախումբ պետական ոչ առևտրային կազմակերպությունների բեմի տեխնիկական վերազինման աշխատանքների կատարումն է:
1. 4 Նախագծի մշակման գործընթացում ներգրավված ինստիտուտները և անձինք
«Գնման գործընթաց կազմակերպելու մասին Հայաստանի Հանրապետության կառավարության  որոշման նախագիծը մշակվել է Հայաստանի Հանրապետության մշակույթի նախարարության կողմից:


1.5. Ակնկալվող արդյունքը

«Գնման գործընթաց կազմակերպելու մասին Հայաստանի Հանրապետության կառավարության որոշման նախագծի կիրարկումը թույլ կտա մինչև 2015 թ. օգոստոսը ավարտել «Գ. Սունդուկյանի անվան ազգային ակադեմիական թատրոն և «Հայաստանի պետական ֆիլհարմոնիկ նվագախումբ պետական ոչ առևտրային կազմակերպությունների բեմի տեխնիկական վերազինումը, որի արդյունքում դրանք կհամապատասխանեն համերգասրահներին և թատրոններին ներկայացվող միջազգային չափանիշներին: 
Տ Ե Ղ Ե Կ Ա Ն Ք
«Գնման գործընթաց կազմակերպելու մասին Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
«Գնման գործընթաց կազմակերպելու մասին Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
«Գնման գործընթաց կազմակերպելու մասին Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
«Գնման գործընթաց կազմակերպելու մասին Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում նախատեսվում է իրականացնել համաֆինանսավորում՝ հարկերի վճարման տեսքով:

